
				এই পাতাটির মুদ্রণ সংশোধন করা প্রয়োজন। 
| ১৩২ }
প্রজাগণের অপুণ্যপারপাক বশতঃ তাহাদিগের পিতৃতুল্য বাৎসল্যবান রাজা স্মরণাবস্থা প্রাপ্ত হইলেন। হে মহারাজ, তোমার স্যায় আর কে হইবে ? তুমি অকপট ও সরল এবং পিতার স্বরূপ ছিলে। প্রজাগণ তোমার উপর নির্ভর করিয়া রাত্রিকালে সুখে নিদ্রা যাইত । ৬১-৬২ ৷
ধনিগণ তৃণের ন্যায় সৰ্ব্বদাই সুখপ্রাপ্য হয়। কিন্তু পণ্ডিতগণ রত্বের ন্যায় অত্যন্ত কষ্টপ্রাপ্য। সুজন ও সরল জন অমৃত অপেক্ষাও দুষ্প্রাপ্য ৬৩ অকপট বিদগ্ধ সাবধান সরলাত্মা অমুদ্ধত ও উন্নতস্বভাব জনগণের জন্ম অতি বিরল । ৬৪ ।
এখন প্রজাগণের পাপফলে বিদ্বেষ্ট দুর্বত্ত পরাভবকারী ও সাক্ষাৎ কলিস্বরূপ রাজা আসিয়াছেন । ৬৫ ৷ s
জগন্মিত্র ও সূৰ্য্যসদৃশ সেই রাজা অস্তগত হইয়াছেন, এখন সকল দোষের আকর তৎপুত্ররূপ রাত্রি অন্ধকার করিবার জন্য আসিয়াছে ॥৬৬ খলজন নিশ্চয়ই অতীত সজ্জনের অকারণ সুহৃৎ । যেহেতু উহারাই নিজের অসদ্ব্যবহার দ্বারা তাহাদের যশ প্রকাশ করে । ৬৭ ৷
অতএব এই কুরাজাধিষ্ঠিত পৃথিবী পরিত্যাগ করাই উচিত। একে কলিকাল, তাহার উপর রাজা কলহপরায়ণ হইলে প্রজাগণের জীবন কিরূপে রক্ষা হয় । ৬৮ ৷
রাজা গুণবান হইলে সকল প্রজাগণই নিষ্পাপ হয় ; সজ্জ্বনে? উদার পরিচয় হয় ; গুণিগণের গুণ থাকে ; বংশমর্য্যাদার রক্ষা হয় ; সমৃদ্ধি হয় ; চন্দ্রতুল্য শুভ্ৰ যশ হয় ; লোকের মর্য্যাদানুরূপ ব্যবহার হয় এবং সকলের সম্পত্তিও নিরাপদ থাকে । ৬৯ ৷
ধনরূপ মূল হইতে সমুদগত ও নির্দোষ কামরূপ কুসুমদ্বারা উজ্জ্বল ধৰ্ম্মক্রম যদি কুৰূপতির দুব্যবহাররূপ বায়ুর আঘাতে হত না হয়, তাহা হইলে লোকে তাহার পুণ্যফল ভোগ করিতে পারে। ৭০ ৷

